
MUSEO DE ARTE CONTEMPORANEO UNION FENOSA

Imaxinemos ao pintor mais preciso e realista que tena existido xamais. Imaxinemos que un bo dia
chega a nosa casa e chanta o seu cabalete trala fiestra do noso cuarto, coa intencion de inmortalizar a
paisaxe que vemos cada mana. Por moito coidado que poia na confeccion deste cadro, teremos a
sensacion de que o motivo orixinal foi transformado. Pareceranos irreal, cheo de pormenores nunca
vistos. Seguramente, dunha fermosura inesperada.

Non é unha cuestion de maxia, nin de talento. Nin sequera de estilo. E unha cuestion de punto de vista:
a pintura, o mesmo que calquera outra forma de arte, ten a interesante cualidade de sacarnos de DENTRO
do mundo para situarnos DIANTE del. Tal é o sentido do termo «representar»: facer que o espectador e
mailo mundo sexan por uns minutos dous suxeitos diferentes que se miran fixamente aos ollos.

Se, ademais de MIRAR arte, temos a ousadia de CREAR arte, este breve feitizo, esta paréntese na
confusion que de cote envolve as nosas vidas, podera prolongarse cuase indefinidamente. E, de propina,
teremos o privilexio de darlle ao mundo o aspecto que mais nos apeteza.

Asi pois, non sera preciso ir ao Caribe para percibir tonalidades intensas e contrastadas. Mesmo nas
brumosas ribeiras do Atlantico, mesmo nos meses mais crus do inverno, mesmo nos rueiros mais
periféricos da cidade, poderemos entregarnos ao pracer saudable e gratuito da color.

¢Non o credes? Sigamos as pegadas da sabia Ana Mercedes e visitemos unha feira de barrio coa camara
de fotos na man...




